
zelatan 

Gorostian 
gorosti 

Gorvatxov-en etorrerarekin batera, 
egun-argira azaltzen ari dira ESSB-an 
aspaldi honetan estalirik zeutzan nazio-
arazo larriak. 

Zehaztasun handirik gabe genekien. 
adibidez ('samizdat' iturri ilunen bi-
tartez batez ere), Letonia-ko egoera la-
rriaren berri. 

Letonia (Latvia hobe, agian) Errepu-
blika txikia da, Euskal Herriaren iza-
rikoa gutxi gora-behera: hedaduraz ez 
bada ere (63.700 km2, gurea baino 
hiru aldiz zabalagoa); jendetzaren al-
detik, bai: 2.521.000 biztanle (1979). 

Hots, Letonia gerratearen ondoren 
ezinbestean ESSB-ra pasa zenez ge-
roztik, errusiarren etorrera gaitza izan 
da demografi gertakari nagusia: indus-
trialdeetan bereziki, letoniarrak gu-
txiengoa bihurtu dira: 

Letoniarrak. . 
Errusiarrak . . 

1959 

1.298.280 
557.004 

I 353. 777 
826.880 

Hogei urte honetan, letoniarren ko-
purua 55.497 pertsonatan hazi den be-
zala, errusiarrena 269.876 pertsonatan 
hazi da. Hamaiau bat mila etorkin ur-
tean. 

Perestroikaren izenean, hizkuntz lu-
rraldetasuna eskatzen dute orain leto-
niarrek; eta anitzek autodeterminazioa 
eta askatasuna ere bai. 

Etorkinek, horretara, erakunde berri 
batetan milaka eta tarrapataka elkar-
turik, «internazionalismo» eta «demok-
razia»ren izenean. Estatuaren batasuna 
aldarrikatzen dute ozenki, eta erru-
sieraz bizitzeko eskubideari eusteko au-
kera eskatzen. «Gorostian gorosti» bete 
beharrean, «gorrostian hiraka» propo-
satzen dute. 

Eta galdera ziplo dator: nor da de-
mokrata Letonian? eta nor zapaltzailea? 

Nik bezain ongi daki irakurleak. 

Eta zertaz mintzo naizen ere, garbi. 

